
79,325 96,500

नीमच । वैष्णव बैरागी 
समाज के आराध्य देव श्री 
रामानंदचार्य जी के जन्मोत्सव 
के अवसर पर वैष्णव बैरागी 
समाज जनों के द्वारा शहर के 
प्रमुख मार्गों से निकाले गए भव्य 
चल समारोह में  डिजे व डोल 
की थाप के थिरकते हुवे महिलाएं 
मातृशक्तियो एवं समाज जनो 
पर वनवासी कृषि ग्रामीण मजदूर 
संघ संबंध भारतीय मजदूर संघ 
के पदाधिकारियों और समाज 
सेवीयो ने पुष्प वर्षा कर रथ में 
सवार आराध्य देव श्री रामानंद 
चार्य जी की तस्वीर पर पुष्प 
अर्पित कर वरिष्ठ जनों का किया 
भव्य स्वागत!

इस अवसर पर वनवासी 
कृषि ग्रामीण मजदूर संघ संबंध 

भारतीय मजदूर संघ के जिला 
महामंत्री चंद्रशेखर जायसवार, 
समाज सेवी चंद्रप्रकाश (मोमु) 
लालवानी, जिला उपाध्यक्ष दुर्गा 
शंकर दंशाणा, सचिव मोहन 

यादव, कल्याण कमलमय 
समर्थक समिति के जिला अध्यक्ष 
समरथ राठौर, सहसचिव 
जयराम दसानी, अक्कू राठौर 
आदि उपस्थित रहे!

श्री रामानंदचार्य जन्मोत्सव के अवसर पर वैष्णव 
बैरागी समाज द्वारा निकाले चल समारोह का मोजू 

चौराहे पर पुष्प वर्षा से हुआ भव्य स्वागत

जावद। सोमवार को तेरापंथ 
अधिशास्ता युगप्रधान आचार्य 
महाश्रमण की सुशिष्याऐ तीन 
साध्वी सिंघाड़ों का जावद में 
मिलन हुआ। तेरापंथ समाजजनो ने 
बताया कि नीमच से सोमवार को 
साध्वी उज्जवलप्रभा मसा ठाणा 4 
का मंगल प्रवेश हुआ वे नीमच से 
विहार कर जावद पंहुचे। बतादे कि 

पूर्व मे जावद तेरापंथ भवन कैलाश 
गली मे साध्वी उर्मिलाकुमारी मसा 
ठाणा 4, साध्वी रचनाकुमारी मसा 
ठाणा 4 विराजमान है, जिनके 
आशीर्वचन प्रतिदिन सभा भवन मे 
हो रहे है । 

सोमवार को तेरापंथ जैन 
समाज की साध्वीयों के तीन 
सिंघाड़ो सहित 12 साध्वियों का 

मिलन जावद के इतिहास पहली 
बार हुआ है। नीमच रोड़ पर तेरापंथ 
समाजजनो ने अभिनंदन किया व 
जावद नगर के प्रमुख मार्गो से होते 
हुऐ कैलाश गली स्थित तेरापंथ 
भवन पंहुचे जहां पर मंगलगीत 
गाकर स्वागत अभिनंदन किया। 
इस अवसर पर बड़ी संख्या मे 
समाजजन उपस्थित थे।

तेरापंथ जैन समाज के प्रधान आचार्य 
महाश्रमण की सुशिष्याओं का मिलन हुआ

नीमच । नगरपालिका परिषद् 
नीमच द्वारा नपा अध्यक्ष श्रीमती 
स्वाति-गौरव चौपड़ा के मार्गदर्शन 
में जिला फुटबाल संघ के सहयोग 
से राजेन्द्रप्रसाद स्टेडियम नीमच 
पर 12 जनवरी से प्रारंभ हुई 
गणतंत्र दिवस फुटबाल स्पर्धा के 
अंतर्गत 22 जनवरी को स्पर्धा 
का अंतिम क्वार्टर फायनल मैच 
दोपहर 3 बजे अहीर यूनिवर्सल 
व फ्रेंड्स यूनियन के बीच खेला 
जाएगा।

आज अहीर यूनिवर्सल व 
फेंड्स यूनियन के बीच 
अंतिम क्वार्टर फाइनल

नीमच 21 जनवरी (निप्र)। 
अयोध्या में श्री रामलला की 
प्राण प्रतिष्ठा की प्रथम वर्षगांठ 
पर विधायक दिलीपसिंह परिहार 
ने सभी राम भक्तों को हार्दिक 
शुभकामनाएं देते हुए कहा कि प्रभु 
श्रीराम का जीवन मानवता और 
नैतिकता का अनुपम उदाहरण है। 

500 वर्शों की लम्बी प्रतीक्षा को 
समाप्त करते हुए गत वर्श यशस्वी 
प्रधानमंत्री नरेन्द्र मोदी ने अयोध्या 
में प्रभु श्रीराम की प्राण प्रतिष्ठा कर 
पूरे देश में आध्यात्मिक चेतना का 
पुनर्जागरण किया।

परिहार ने कहा कि यह भव्य 
मंदिर सदियों तक देशवासियों की 

आस्था और आकांक्षा का प्रतीक 
बना रहेगा। श्रीराम जन्मभूमि 
आन्दोलन में योगदान देने वाले 
सभी महानुभावों का स्मरण कर 
उनका आभार व्यक्त करता हूं। 
मोदी सरकार सांस्कृतिक विरासतों 
के पुनरूत्थान की दिशा में समर्पित 
भाव से कार्य करती रहेगी।

श्री रामलला का भव्य मंदिर सदियों तक देशवासियों की 
आस्था और आकांक्षा का प्रतीक बना रहेगा - परिहार

विधायक परिहार ने दी रामलला की प्राण प्रतिष्ठा की प्रथम वर्षगांठ की सभी राम भक्तों को शुभकामनाएं

जयपुर 21 जनवरी (एजेंसी)। 
राजस्थान में फर्जी डिग्री के जरिए 
नौकरी पाने वाले शारीरिक शिक्षक 
(PTI) भर्ती घोटाले में बड़ा कदम 
उठाया गया है। जांच में दोषी पाए गए 
129 पीटीआई शिक्षकों को बर्खास्त 
कर दिया गया है। इन शिक्षकों पर 
आरोप था कि उन्होंने अपनी डिग्री 
और अन्य दस्तावेज फर्जी पेश कर 
सरकारी नौकरी हासिल की। शिक्षा 
विभाग ने सख्त कार्रवाई करते हुए 
इनकी सेवाएं समाप्त कर दीं।

फर्जी दस्तावेजों से नौकरी 
का खुलासा- साल 2022 में 
राजस्थान कर्मचारी चयन बोर्ड 
द्वारा 5546 पीटीआई पदों पर भर्ती 
आयोजित की गई थी। इस प्रक्रिया 
में 12वीं पास होने के साथ शारीरिक 
शिक्षा में प्रमाण पत्र या डिप्लोमा 
अनिवार्य था। हालांकि, जांच के 

दौरान कई चयनित अभ्यर्थियों के 
दस्तावेज संदिग्ध पाए गए। शिक्षा 
विभाग ने 244 अभ्यर्थियों की सूची 
तैयार कर उनके दस्तावेजों की गहन 
जांच करवाई।

16 महीने की नौकरी के बाद 
कार्रवाई- जांच कमेटी की रिपोर्ट में 
सामने आया कि 244 में से 129 
अभ्यर्थियों के दस्तावेज फर्जी थे। ये 
शिक्षक पिछले 16 महीने से सरकारी 
स्कूलों में नौकरी कर वेतन प्राप्त कर 
रहे थे। अब विभाग ने 129 पीटीआई 
शिक्षकों को तुरंत प्रभाव से बर्खास्त 
कर दिया है। 

धौलपुर जिले में भी 12 शिक्षकों 
को फर्जी दस्तावेजों के आधार पर 
नौकरी हासिल करने के आरोप में 
बर्खास्त किया गया है।

फर्जीवाड़े का पैमाना बड़ा, 
अन्य मामलों की जांच जारी 

- PTI भर्ती प्रक्रिया में बड़े पैमाने 
पर धांधली का मामला सामने आया 
है। रिपोर्ट के मुताबिक, 8वीं पास 
अभ्यर्थियों ने भी नौकरी हासिल 
कर ली थी, जबकि भर्ती में 12वीं 
पास होने की अनिवार्यता थी। 
321 अभ्यर्थियों के दस्तावेजों में 
विसंगतियां पाई गईं, जिन्हें अक्टूबर 
2024 में नोटिस जारी कर जवाब 
मांगा गया था।

फर्जीवाड़े पर सरकार का 
सख्त रुख- राज्य सरकार ने फर्जी 
तरीके से नौकरी पाने वाले शिक्षकों 
के खिलाफ सख्त रुख अपनाया है। 
शिक्षा विभाग ने इस कार्रवाई को 
पारदर्शिता और नियमों के पालन का 
उदाहरण बताया। बचे हुए शिक्षकों 
के दस्तावेजों की जांच अभी जारी 
है, और दोषी पाए जाने पर उनके 
खिलाफ भी कार्रवाई होगी।

फर्जी डिग्री से नौकरी पाने वाले 129 पीटीआई 
शिक्षक बर्खास्त, शिक्षा विभाग की बड़ी कार्रवाई

प्रदेश में समर्थन मूल्य पर गेहूं 
उपार्जन का लक्ष्य 20 लाख टन 

घटाया, पिछले साल से लिया सबक

भोपाल। प्रदेश सरकार हर 
बार की तरह इस बार भी न्यूनतम 
समर्थन मूल्य पर गेहूं का उपार्जन 
करेगी। इसके लिए किसानों का 
पंजीयन प्रारंभ कर दिया गया है।

पिछले साल 100 लाख टन 
उपार्जन का लक्ष्य रखा गया था। 
इसके हिसाब से ही बोरे, सिलाई 
के लिए धागा और भुगतान के लिए 
भारतीय रिजर्व बैंक से साख सीमा 
स्वीकृत कराई गई थी।

सरकार ने ऋण की गारंटी ली, 
पर खरीदी 48 लाख टन ही हुई 
थी। इससे सबक लेते हुए सरकार 
ने इस बार लक्ष्य 20 लाख टन 
घटा दिया है। अब 80 लाख टन 
के हिसाब से तैयारी की जा रही 
है, जबकि गेहूं बोवनी का क्षेत्र चार 
लाख हेक्टेयर बढ़कर 100 लाख 
हेक्टेयर हो गया है। गेहूं का न्यूनतम 
समर्थन मूल्य प्रति क्विंटल 2,425 
रुपये है। यह पिछले वर्ष 2,275 
रुपये था। इस पर सरकार ने 125 
रुपये प्रति क्विंटल बोनस दिया था।

छह लाख 16 हजार किसानों 
से 48 लाख 38 हजार टन गेहूं 
खरीदा गया जबकि, सरकार ने 
बारिश होने के कारण उपज की 
गुणवत्ता प्रभावित होने के कारण 
चमकविहीन गेहूं के लिए निर्धारित 
मापदंड से छूट भी ले ली थी।

दरअसल, उपज का दाम 
बाजार में समर्थन मूल्य से अधिक 
था, जिसके कारण किसानों ने 
सरकार को देने के स्थान पर या 
तो बाजार में बेचा या फिर रोककर 
रख लिया। इसे देखते हुए सरकार 
ने आकलन किया और इस बार के 

लिए उपार्जन का लक्ष्य सौ लाख 
टन के स्थान पर घटाकर 80 लाख 
टन कर दिया।

गुणवत्तायुक्त खरीदी सुनिश्चित 
करने के लिए उपज ग्रेडिंग करके 
ली जाएगी। इसके लिए व्यवस्था 
बनाई जा रही है। साथ ही किसानों 
को भुगतान उनके आधार कार्ड 
से लिंक बैंक खाते में सीधे किया 
जाएगा।

समर्थन मूल्य पर 43 लाख 
टन से अधिक हुई धान खरीदी, 
दो दिन और होगी - प्रदेश में 
न्यूनतम समर्थन मूल्य पर 43 
लाख टन धान की खरीदी हो चुकी 
है। छह लाख 61 हजार 777 
किसानों से यह उपार्जन किया गया। 
दो दिन और यानी 23 जनवरी तक 
उपार्जन किया जाएगा।

खाद्य नागरिक आपूर्ति मंत्री 
गोविंद सिंह राजपूत ने बताया कि 
सामान्य धान 2,300 रुपये की 
दर से खरीदी गई है। अभी तक 
किसानों को उनके आधार से लिंक 
बैंक खातों में 7,856 करोड़ रुपये 
का भुगतान किया जा चुका है।

38 लाख 18 हजार 332टन 
उपार्जित धान का परिवहन हो चुका 
है और 11 लाख 79 हजार 448 
टन धान मिलर्स को दी जा चुकी है।

सभी अधिकारियों को निर्देश 
दिए हैं कि वे मिलिंग के लिए मिलर्स 
को जल्द धान का उठाव कराएं 
ताकि चावल बनाकर भारतीय 
खाद्य निगम को समयसीमा में दिया 
जा सके। इस बार केंद्र सरकार ने 
जून तक मिलिंग पूरी करने के लिए 
कहा है।

मार्च के पहले सप्ताह में 
बजट प्रस्तुत कर सकती 

है मध्य प्रदेश सरकार
भोपाल। मार्च के पहले सप्ताह 

में राज्य सरकार वित्तीय वर्ष 
2025-26 के लिए विधानसभा 
में बजट प्रस्तुत कर सकती है। 
बजट सत्र ग्लोबल इन्वेस्टर्स 
समिट के कारण फरवरी के अंतिम 
सप्ताह या फिर मार्च के प्रथम 
सप्ताह से प्रारंभ होगा। इसकी 
तिथि मुख्यमंत्री मोहन यादव के 
जापान दौरे (27 जनवरी से एक 
फरवरी) से पहले निर्धारित कर 
दी जाएगी ताकि राज्यपाल मंगुभाई 
पटेल की अनुमति से विधानसभा 
सचिवालय अधिसूचना जारी कर 
सके। संसदीय कार्य विभाग के 
अधिकारियों ने बताया कि बजट 
सत्र की अवधि निर्धारित करने के 
लिए प्रस्ताव मुख्यमंत्री कार्यालय 
को भेजा गया है।

शेष पेज नं. 4 पर...

नीमच 21 जनवरी (निप्र)। मंगलवार की 
सुबह शहर के बघाना से ग्राम लेवड़ा मार्ग 
पर सड़क किनारे एक नवजात बच्ची का शव 
मिला है। ग्रामीणों की सूचना पर पुलिस मौके 
पर पहुंची और शव को पोस्टमार्टम के लिए 
जिला चिकित्सालय लाया गया। इसके साथ ही 
मृत नवजात की मां की तलाश करने पुलिस 
आस पास के सीसीटीवी फुटेज खंगालने में जुट 
गई है।

मिली जानकारी के अनुसार पुलिस थाना 
बघाना अंतर्गत मंगलवार सुबह नवजात बच्ची 
का शव मिला। लेवड़ा मार्ग स्थित पंजाबी 
तड़का ढाबे के पास सड़क किनारे का शव की सूचना पर पुलिस मौके 

पर पहुंची और शव जिला चिकित्सालय लाया 
गया। डॉक्टरों ने बताया कि नवजात बच्ची की 
उम्र लगभग 4-5 दिन की है। अनुमान लगाया जा 
रहा है कि मंगलवार सुबह करीब 5 बजे किसी 
ने बच्ची के शव को सड़क किनारे छोड़ा होगा। 
जिला अस्पताल में शिशु रोग विशेषज्ञ सहित अन्य 
डॉक्टरों के पैनल ने शव का पोस्टमार्टम किया।  
सिविल सर्जन डॉ. महेंद्र पाटिल ने मीडिया को 
बताया कि पोस्टमार्टम रिपोर्ट आने के बाद ही 
वास्तविकता सामने आ सकेगी। बघाना थाना 
पुलिस मामले की गंभीरता को देखते हुए आसपास 
के सीसीटीवी फुटेज देख कर नवजात की मां का 

पता लगाने का प्रयास कर रही है।

लावारिस अवस्था में मिला नवजात का बालिका का शव

नीमच (महेन्द्र उपाध्याय)। नगर 
पालिका अध्य्क्ष स्वाति चोपड़ा की 
आद्यक्षता में मंगलवार को बंद कमरे 
में पीआईसी की बैठक आयोजित 
की गई।इस बैठक में 19 प्रसात्व 
रखे गए लेकिन कितने प्रस्ताव पर 
चर्चा हुई, क्या सहमति बनी और 
कितने प्रस्ताव पारित हुए इस पर 
नगर पालिका अध्यक्ष और सभापति 
कोई भी स्पष्ट और संतोषजनक 
जवाब नहीं दे पाए।बताया जा रहा 
है कि पीआईसी की बंद कमरे में 
हुई बैठक‌ में कुछ भी सामान्य नहीं 
रहा। प्रेसिडेंट इन काउंसिल की 
बैठक में शहर हित और विकास से 
जुड़े 19 विषयों पर चर्चा होनी थी। 
लेकिन फिर एक बार बैठक का कोई 
फलदाई परिणाम नहीं निकल पाया। 
कितने प्रस्तावों पर सहमति बनी, इस 
बारे में कोई जवाब देने को तैयार 
नही है।इस बैठक में सभी सभापति 
शामिल हुए।परंतु राजस्व सभापति 
वंदना खंडेलवाल संगठन की 
वर्चुअल बैठक के चलते बैठक शुरू 
होने से पहले ही चली गई। जानकारी 
में यह भी सामने आया है कि  इस 
बैठक के 19 प्रस्ताव में विषय 
क्रमांक 4 और 19 को लेकर पहले 
ही निर्देश मिल चुके थे।ओर विषय 
क्रमांक नौ पर भी काफी बहस कक्ष 
में हुई है। 15, 16, 17 और 18 पर 
भी बवाल होने की जानकारी मिली 

है। बैठक में नगर पालिका अध्यक्ष 
स्वाति चोपड़ा, सभापति मनोहर 
मोटवानी, छाया जायसवाल, कुसुम 
अशोक जोशी, धर्मेश पुरोहित, 
नीरज अहीर, दारा सिंह यादव और 
नगर पालिका के अधिकारी मौजूद 
रहे।वही नपा सीएमओ महेंद्र वशिष्ठ 
बैठक की समाप्ति पर पहुंचे।बैठक 
में नल कनेक्शन को लेकर भी हंगामे 
की बात सामने आई है।बता दे कि 
इससे पूर्व दो बार पीआईसी की 
बैठक निरस्त हो चुकी थी।

मंगलवार को हुई पीआईसी 
की बैठक के यह रहे मुद्दे - 
मंगलवार को पीआई सी की बैठक 
के लिए नगरपालिका परिषद, नीमच 
स्वच्छता निरीक्षण के रिक्त पद पर 
स्थाई या संविदा पद पर नियुक्ति 
बावत,गणतंत्र दिवस 2025 पर 
झण्डावन्दन समारोह एवं फुटबाल 
प्रतियोगिता आयोजन बाबत!गणतंत्र 
दिवस 2025 पर स्कूल एवं 
मदरसा में छात्र/छात्राओ को मिठाई 
(नुक्ती) वितरण करने के संबंध 
में बाबत,अशोक कुमार ऐरन को 
सेवानिवृत उपरान्त पुनः निश्चित 
मानदेय पर अस्थाई रूप से कार्य पर 
रखने की स्वीकृति बाबत।,विकास 
नगर 14/2 व्यास के मकान से 
गोमाबाई पुलिया तक नाला निर्माण 
कार्य के पुन:रक्षित प्राक्कलन की 
स्वीकृति बाबत।किलेश्वर महादेव 

रोड पर केबलिंग व एलटी पोल की 
कार्य की दर स्वीकृति मैसर्स अनुराग 
एण्ड संस् नीमच की एस.ओ.आर. 
से 24.21 प्रतिशत की दर अधिक 
कुल व्यय राशि 5,36,33.3.25 
रूपये दर स्वीकृति बाबत!वार्ड नं 
29 14/2 विकासेश्वर मंदिर के 
चारों तरफ डामरीकरण कार्य का 
प्राक्कलन राशि 12.15 लाख की 
प्रशासकीय स्वीकृति बाबत।वार्ड 
नं 07 न्यु इंदिरा नगर विस्तार में 
क्रास ड्रेन व नाली निर्माण कार्य 
की न्यूनतम दर 7.77 कमी मैसर्स 
विक्की इंटरप्राइजेस नीमच की तथा 
कार्य पर कुल व्यय राशि रूपये 
6,77,683.00की वित्तीय स्वीकृति 
बाबत।वार्ड नं 09 ग्वालटोली व 
इंदिरा नगर के मध्य खुला भूमि पर 
प्रीकास्ट बाउण्ड्रीवाल निर्माण कार्य 
की न्यूनतम दर 10.12 प्रतिशत 
कमी मैसर्स अन्नपूर्णा एण्ड कंपनी 
की तथा कार्य पर कुल व्यय राशि 
रूपये 6,63,073,00 की वित्तीय 
स्वीकृति बाबत।वार्ड नं 22 कुम्हारा 
गली चौराहा से हम्माल मोहल्ला 
चौराहा तक डामरीकरण निर्माण 
कार्य न्यूनतम दर 1.60 प्रतिशत 
कमी मैसर्स के आर एसोसिएट 
नीमच की तथा कार्य पर कुल 
व्यय राशि रूपये 14,00,915.00 
की वित्तीय स्वीकृति बाबत।वार्ड 
नं 20 पुस्तक बाजार कार्नर से 

नायका वली कार्नर तक फोर जीरो 
के पीछे डामरीकरण निर्माण कार्य 
की न्यूनतम दर 1.60 प्रतिशत कमी 
मैसर्स के.आर. एसोसिएट नीमच 
की तथा कार्य पर कुल व्यय राशि 
रूपये 17,36,716.00 की वित्तीय 
स्वीकृति बाबत।वार्ड नं 03 आजाद 
मार्ग पर आरसीसी नाली निर्माण 
कार्य की न्यूनतम दर 7.77 प्रतिशत 
मी मैसर्स विक्की इंटरप्राइजेस 
नीमच की तथा कार्य पर कुल व्यय 
राशि रूपये7,40,818.00 वित्तीय 
स्वीकृति बाबत।वार्ड नं 18 खारी 
कुएं से अम्बेडकर कालोनी तक 
सीसी रोड व नाली निर्माण कार्य 
की यूनतम दर 20.00 प्रतिशत 
कमी मै. बम्बोरिया कन्स्ट्रक्शन 
की तथा कार्य पर कुल व्यय 
राशि रुपए 14,97,468.00 की 
वित्तीय स्वीकृति बाबत।वार्ड नं 
09 बरूखेडा भरभड़िया मार्ग पर 
अधुरे पड़े नाले का निर्माण कार्य 
की न्यूनतम दर 10. प्रतिशत कमी 
मै.अन्नपूर्णा एण्ड कंपनी नीमच की 
तथा कार्य पर कुल व्यय राशि रूपये 
8,802.00 की वित्तीय स्वीकृति 
बाबत।वार्ड नं. 09 तिरूपति नगर 
तक सीसी रोड कार्य की न्यूनतम 
दर 23.55 प्रतिशत धर्मेंद्र शर्मा 
ग्वालीयर की तथा कार्य पर कुल 
व्यय राशि रूपये 29,55,973.00 
की वित्तीय स्वीकृति बाबत।वार्ड नं 

नपा अध्यक्ष कक्ष में हुई पीआईसी की बैठक,19 प्रसात्व पर की गई चर्चा
29 विकास नगर 14/ 4 गगरानी 
के मकान से जयधिर के मकान 
तक सी.सी. रोड की न्यूनतम दर 
23.55 प्रतिशत कम मै. धर्मेन्द्र शर्मा 
ग्वालीयर की तथा कार्य पर कुल 
राशि रूपये 21,84,520.00 की 
वित्तीय स्वीकृति बाबत।

वार्ड नं. 08 झाली बाई किलोरीया 
फार्म हाउस से त्रिमुर्ति नगर तक 
सी.सी. रोड कार्य की न्यूनतम दर 
23.55 प्रतिशत कम मै. धर्मेन्द्र शर्मा 
ग्वालीयर की तथा कार्य पर कुल 
व्यय राशि रुपए 29,54,821,00 
की वित्तीय स्वीकृति बाबत।बर्थ 
कन्ट्रोल कार्यक्रम हेतु 15 सदस्यों 
की मोनिटिंग कमेटि गठन समिति 
का मोदन करने की स्वीकृति 
बाबत।धनश्याम नागदा को 
सेवानिवृत उपरान्त पुनः निश्चित 
मानदेय पर अस्थाई रूप से कार्य 
रखने की स्वीकृति बाबत। प्रकरण 
शामिल किए गए थे।

अवैध मादक पदार्थ डोडाचूरा परिवहन करते गिरफ्तार
नीमच । जिले में अवैध 

मादक पदार्थ परिवहन करने वालों 
की धड़पकड़ हेतु चलाये जा रहे 
अभियान के तहत जीरन थाना 
प्रभारी निरीक्षक शिव कुमार यादव 
के नेतृत्व मे दिनांक 21.01.2025 
को मुखबीर सूचना पर कार्यवाही 
करते हुई पुलिस सहायता केन्द्र के 
समाने हर्कियाखाल फंटा फोरलेन 
हाईवे रोड़ पीकप क्रमांक आरजे 
14 जीके 5412 से लोहे की 
अलमारियो के पिछे छिपाकर ले 
जाते 23 प्लास्टीक के कट्टो में 
460 किलोग्राम अवैध मादक पदार्थ 
डोडाचूरा मय वाहन के किमती 51 
लाख रूपये को जप्त कर पीकप 

चालक अनिल पिता मनोहर लाल 
प्रजापत उम्र 32 साल निवासी 
पुलिस चौकी के पीछे सादडी रोड 
बघाना थाना बघाना जिला नीमच 
को गिरफ्तार किया गया। आरोपी 

जप्त डोडाचूरा के संबंध में पुछताछ 
करते जप्तशुदा डोडाचूरा नरेन्द्र 
पिता शिवलाल सेन निवासी जावी 
से लाना बताया है। प्रकरण में नरेन्द्र 
सेन को भी आरोपी बनाया गया है।

स्वत्वाधिकारी, सम्पादक, प्रकाशक एवं मुद्रक ऐश्वर्य शर्मा के लिए माँ भगवती प्रिन्टर्स बंगला नं. 23, आईडीबीआई बैंक के सामने, नीमच, जिला-नीमच, मध्यप्रदेश से मुदित एवं प्रकाशित। सम्पर्कः 9407423966। सभी विवादों का न्याय क्षेत्र नीमच होगा।

नीमच। नेताजी 
सुभाषचन्द्र बोस की 
129वीं जन्म जयन्ती 
कल 23 जनवरी 
2025, गुरूवार को 
प्रातः 10.30 बजे 
फव्वारा चैक, सुभाष 
वाटिका में भारतीय 
सुभाष सेना नीमच द्वारा 
मनाई जावेगी। समारोह के मुख्य 
अतिथि एवं वक्ता प्रकाशचन्द्र 

शर्मा, सेवानिवृत्त 
व्याख्याता, केन्द्रीय 
विद्यालय नीमच एवं 
विशिष्ठ अतिथि एवं 
वक्ता श्रीमती प्रियंका 
कविश्वर (लेखिका) 
अध्यक्ष पालक 
महासंघ (महिला 
विंग) जिला इकाई 

नीमच होगी। यह जानकारी संस्था 
सचिव रमेश मोरे ने दी।

मन्दसौर । नगरपालिका अध्यक्ष 
श्रीमती रमादेवी बंशीलाल गुर्जर 
उपाध्यक्ष श्रीमती नम्रता प्रीतेश 
चावला राजस्व एवं बाजार समिति 
की प्रभारी श्रीमती कौशल्या बंधवार 
एवं मुख्य नगरपालिका अधिकारी 
सुधीर कुमार सिंह द्वारा बताया गया 
कि नगरपालिका परिषद मंदसौर द्वारा 
करदाताओ की सुविधा के लिए वार्ड 
वार संपत्तिकर शिविर का आयोजन 

किया जा रहा है जिसके तहत दिनांक 
22 जनवरी 2025  बुधवार को वार्ड 
क्रमांक 26 स्थान-  ओखा बावजी 
मंदिर के पास चंद्रपुरा में शिविर 
लगाया जाएगा । अतः उक्त वार्ड 
के समस्त करदाताओं से अपील की 
जाती है कि शिविर में आकर अपने 
भवन भूखंड दुकान इत्यादि का टैक्स 
जमा कराकर नगर विकास में अपना 
सहयोग प्रदान करें ।

नीमच । पूज्य सिंधी पंचायत, 
नीमच के तत्वावधान में अखंड 
भारत माता के सपूत एवं सिंध 
के शेर वीर अमर शहीद 'हेमू 
कालाणी' द्वारा मां भारती के श्री 
चरणों में अर्पित किए अपने प्राणों 
के आत्मबलिदान के 82 वें वर्ष 
पर प्रतिवर्षानुसार इस वर्ष भी 
सिंधी समाज के गौरव वीर अमर 
शहीद 'हेमू कालाणी' के प्राणोत्सर्ग 
दिवस के अवसर पर दिनांक 21 
जनवरी 2025, मंगलवार को 
प्रातः 10 बजे स्थानीय सिन्धी 
कॉलोनी स्थित शहीद हेमू कालाणी 
चौराहा पर *"पुष्प श्रद्धांजलि 
सभा"* का आयोजन किया गया। 
पूज्य सिंधी पंचायत के महासचिव 
महेश वर्धानी ने उपरोक्त जानकारी 
देते हुए बताया कि समस्त 
समाजजन एवं समाज की समस्त 
धार्मिक एवं सामाजिक संस्थाओं 
के पदाधिकारी, कार्यकारिणी एवं 
सदस्य गण एकता व अखंडता 
का परिचय देते हुए आयोजित 
"पुष्प श्रद्धांजलि सभा" में बड़ी 
संख्या में उपस्थित होकर वीर 
शहीद 'हेमू कालाणी' की प्रतिमा 
पर पुष्प माल्यार्पण कर श्रद्धा 
सुमन श्रद्धांजलि अर्पित कर उनकी 

शहादत को याद करते हुए, उनकी 
वीरता को नमन किया। इस अवसर 
पर पूर्व मुखी मनोहर अर्जनानी ने 
वीर अमर शहीद श्री कालाणी 
की शहादत को नमन कर पुष्प 
श्रद्धांजलि देते हुए अपने संबोधन 
में कहा कि, हमें गर्व है कि; हमारे 
समाज में हेमू कालाणी जैसे वीर 
अमर शहीद भी हुए हैं। 

जिन्होंने अपनी 19 वर्ष की 
छोटी सी उम्र में देश को आजाद 
करवाने के लिए भारत माता पर 
हंसते-हंसते अपने प्राण न्योछावर 
कर दिए। यह हम सभी के लिए, 
समाज के लिए बहुत बड़ी बात 

है। हम सभी प्रतिवर्ष शहीद हेमू 
कालाणी को स्मरण कर उन्हें श्रद्धा 
सुमन अर्पित करने के लिए यहां 
इकट्ठी होते हैं। आने वाले समाज 
के पारंपारिक तीज त्यौहारों को 
लेकर कहा कि हम सभी संपूर्ण 
सिंधी समाज मिलजुल कर नव 
निर्वाचित अध्यक्ष 'मुखी' ईश्वर 
आहूजा के सानिध्य में आने वाले 
सभी पारंपरिक चेट्री चण्ड जैसे 
बड़े तीज त्यौहार और आयोजन 
भव्यता और हर्षोल्लास से 
मनाएंगे।  उक्त श्रद्धांजलि सभा में 
मीनू लालवानी, आकांक्षा तलरेजा, 
लक्ष्मी प्रेमानी, महेश वर्धानी ने 

शहीद हेमू कालाणी के जीवन काल 
पर प्रकाश डालते हुए अपने अपने 
वक्तव्य व्यक्त किये। कार्यक्रम 
अंत में पूज्य सिंधी पंचायत के 
नवनिर्वाचित अध्यक्ष मुखी ईश्वर 
आहूजा ने भी अमर शहीद हेमू 
कॉलोनी को पुष्पांजलि अर्पित 
कर श्रद्धांजलि देते हुए उपस्थित 
सभी को धन्यवाद देते हुए, आभार 
व्यक्त किया। पुष्प श्रद्धांजलि सभा 
में सम्पूर्ण सिंधी समाज के सभी 
संगठन, बड़ी संख्या में समाज की 
मातृशक्तियां, पुरुष एवं वरिष्ठ जन 
उपस्थित रहे। कार्यक्रम का सफल 
संचालन गजेंद्र चावला ने किया।

पूज्य सिंधी पंचायत के तत्वावधान में....

वीर अमर शहीद हेमू कालाणी के शहीदी दिवस पर 
"पुष्प श्रद्धांजलि सभा" का हुआ, आयोजन

समाजजनों ने अमर शहीद हेमू कालाणी की प्रतिमा पर पुष्प- माल्यार्पण कर दिए श्रद्धासुमन व श्रद्धांजलि

भारतीय सुभाष सेना कल मनायेगी 
नेताजी सुभाषजी की जयन्ती

राजस्व वसूली शिविर आज ओखा बावजी 
मंदिर के पास चंद्रपुरा मंदसौर में लगेगा

नीमच 21 जनवरी (िनप्र)। 
कलेक्टर हिमांशु चंद्रा ने कलेक्टोरेट 
सभाकक्ष नीमच में मंगलवार 
को जनसुनवाई करते हुए 114 
आवेदकों की सुनी समस्याएं और 
उनका निराकरण करने के निर्देश 
संबंधित अधिकारियों को दिए। इस 
अवसर अपर कलेक्टर श्रीमती 
लक्ष्मी गामड़, जिला पंचायत 
सीईओ अरविंद डामोर, डिप्टी 
कलेक्टर श्रीमती प्रीती संघवी 
सहित अन्य जिला अधिकारी 
उपस्थित थे।

जनसुनवाई में आई ग्वालटोली 
की दिव्यांग लालीबाई के आवेदन 
पर कलेक्टर हिमांशु चन्द्रा ने 
संबंधित अधिकारी को ट्रायसाईकल 
7 दिवस में प्रदान करने के निर्देश 
दिए। जनसुनवाई में चेनपुरा के 
मदनलाल, खडावदा के कालूसिंह 

राजपुत, सावन के प्रीतम माली, 
गिदौडा के भरतसिह, डिकेन के 
तुलसीराम, कुम्हारा गली नीमच 
के सलीम खान, बोरदियाकलां 
की अनुराधा, बांसखेडा के 
कंवरलाल मेघवाल, डूंगलावदा 

के रामनारायण गुर्जर, रावणरूण्डी 
नीमच सिटी की श्यामाबाई, 
खानखेडी के बापुलाल, फोफलिया 
की चम्पाबाई, जावी के रामनिवास 
राठौर, गोठढ़ा की समदाबाई, 
जमुनिया कलां के गोपाल गायरी, 

रेवली-देवली के कंवरलाल नागदा, 
सुवाखेडा के वल्लभराम पाटीदार, 
परोत पिपलिया के बंशीलाल, 
नेवड़ की श्रीमती मंजु त्रिवेदी आदि 
ने अपनी समस्याओं से संबंधित 
आवेदन प्रस्तुत किए ।

कलेक्टर ने की जनसुनवाई -114 आवेदकों की सुनी समस्याएं
दिव्यांग लालीबाई को 7 दिवस में ट्रायसाईकल प्रदान करने के दिए निर्देश

डाईट विद्यार्थियों से कलेक्टर ने की मुलाकात

नीमच 21 जनवरी (िनप्र)। कलेक्टर हिमांशु चंद्रा ने डाईट नीमच के विद्यार्थियों से भेंट कर, चर्चा की 
और उनके उज्जवल भविष्य की कामना की। विद्यार्थियों ने विभागीय गतिविधियों की जानकारी ली। विद्यार्थियों 
कलेक्टोरेट सभाकक्ष नीमच में मंगलवार को आयोजित जनसुनवाई में आए लोगों की समस्याओं को जाना एवं 
उनके आवेदन को भरने में सहायता की।

नीमच 21 जनवरी (िनप्र)। 
कलेक्टर हिमांशु चंद्रा की अध्यक्षता 
में मंगलवार को कलेक्टोरेट 
सभाकक्ष नीमच में समय-सीमा 
पत्रों के निराकरण की साप्ताहिक 
समीक्षा बैठक आयोजित की गई। 
बैठक में अपर कलेक्टर श्रीमती 
लक्ष्मी गामड़, जिला पंचायत 
सीईओ अरविंद डामोर, डिप्टी 

कलेक्टर श्रीमती प्रीती संघवी सहित 
अन्य जिला अधिकारी उपस्थित थे। 
बैठक में कलेक्टर ने निर्देश, दिए 
कि सभी विभाग सीएम हेल्पलाईन 
में दर्ज शिकायतों को प्राथमिकता 
से निराकरण कर सुनिश्चित करे। 
नगरपालिका के सीएमओ को 
निर्देश दिए, कि वे इस माह अपनी 
सभी शिकायतों का निराकरण करें। 

सी.एम.ओ स्वयं भी शिकायतों 
के निराकरण पर विशेष ध्यान दे। 
सिविल सर्जन, लोक स्वास्थ्य, 
सूचना प्रोद्योगिकी, शिक्षा विभाग, 
अनुसूचित जनजाति आदि सभी 
विभाग सी.एम.हेल्पलाईन की सभी 
शिकायतों का निराकरण करे और 
जिले को राज्य में प्रथम रैंक पर 
लाने का हर संभव प्रयास करें ।

सभी विभाग सीएम हेल्पलाईन में दर्ज शिकायतों 
का प्राथमिकता से निराकरण करें - चंद्रा

कलेक्टर ने समय-सीमा पत्रों के निराकरण संबंधी बैठक में दिए निर्देश

नीमच 21 जनवरी (निप्र)। 
जिले के सूक्ष्म, लघु ए एवं मध्यम 
उद्यमों (एमएसएमई) के प्रदर्शन 
में सुधार लाने के उद्देश्य से रेजिंग 
एंड एक्सलेरेटिंग एमएसएमई 
परफॉर्मेंस (रैम्प) योजना के 
अंतर्गत एक दिवसीय कार्यशाला 
का आयोजन आयुष भवन सभागृह 
कलेक्टर कार्यालय परिसर नीमच 
में किया गया। इस कार्यशाला में 
जिले के विभिन्न उद्योग संघों ने 
सक्रिय भागीदारी की। कार्यशाला 
का मुख्य उद्देश्य ज़ीरो डिफेक्ट 
ज़ीरो इफेक्ट (ज़ेड) योजना, लीन 
मैन्युफैक्चरिंग प्रतिस्पर्धात्मकता 
योजना (एलएमसीएस), 
और बौद्धिक संपदा अधिकार 

(आईपीआर) के प्रति जागरूकता 
फैलाना था। भारतीय गुणवत्ता 
परिषद के विशेषज्ञ वी.पी. शर्मा ने 
योजना के लाभों और क्रियान्वयन 
पर एक विस्तृत प्रस्तुति दी। उन्होंने 
बताया कि जेड सर्टिफिकेशन प्राप्त 
करने से उद्योगों की गुणवत्ता और 
पर्यावरणीय प्रभाव में सुधार होगा। 
उन्होंने स्थानीय उद्यमियों से ज़ेड 
सर्टिफाइड बनने का आग्रह किया 
और इसके लिए आवश्यक प्रक्रिया 
की जानकारी भी साझा की।

राष्ट्रीय उत्पादकता परिषद 
के विशेषज्ञ सरोज जेना ने लीन 
मैन्युफैक्चरिंग प्रतिस्पर्धात्मकता 
योजना (एलएमसीएस) पर एक 
विशेष सत्र का संचालन किया। 

उन्होंने बताया कि इस योजना 
के माध्यम से एमएसएमई अपने 
उत्पादन की दक्षता को बढ़ा सकते 
हैं और लागत को कम कर सकते 
हैं। उन्होंने इस योजना के तहत 
प्राप्त होने वाली सरकारी सहायता 
और सब्सिडी की भी जानकारी दी।

कार्यशाला की उपलब्धियां 
और सहभागिता - इस 
कार्यशाला में जिला उद्योग एवं 
व्यापार केन्द्र की महाप्रबंधक 
श्रीमती योगिता भटनागर, लघु 
उद्योग भारती नीमच इकाई के 
अध्यक्ष, हर्ष गट्टानी, संयुक्त सचिव 
मालवा संभाग महिला प्रभारी 
लघु उद्योग भारती श्रीमती सीमा 
मिश्रा, मालवा अंचल लघु उद्योग 

भारती के प्रतिनिधि गौरव चौहान, 
ईव्हाय प्रतिनिधि मिहिर आनंद की 
सहभागिता के साथ नीमच जिले के 
प्रमुख उद्योगपतियों, जिला उद्योग 
एवं व्यापार केंद्र के अधिकारियों, 
विभिन्न उद्योग संघों और उद्यमियों 
ने भाग लिया। सभी प्रतिभागियों ने 
इस कार्यशाला को एमएसएमई के 
विकास के लिए अत्यंत लाभकारी 
बताया।

कार्यशाला के दौरान 
प्रतिभागियों ने ज़ेड सर्टिफिकेशन, 
लीन मैन्युफैक्चरिंग और बौद्धिक 
संपदा अधिकारों से संबंधित विषयों 
पर खुली चर्चा की। प्रतिभागियों 
ने सुझाव दिया कि इस तरह 
की कार्यशालाओं का आयोजन 

नियमित रूप से होना चाहिए, 
ताकि उद्योग जगत को सरकारी 
योजनाओं की अद्यतन जानकारी 
मिल सके और वे अधिक प्रभावी 
ढंग से इनका लाभ उठा सकें।

उद्योग जगत के लिए भविष्य 
की दिशा - कार्यशाला के अंत 
में लघु उद्योग भारती नीमच इकाई 
के सचिव नंदकिशोर पाटीदार ने 
सभी प्रतिभागियों का आभार व्यक्त 
किया और एमएसएमई के उन्नयन 
में सहयोग की प्रतिबद्धता दोहराई। 
उन्होंने उद्योगों से आग्रह किया कि 
वे सरकार की इन योजनाओं का 
अधिक से अधिक लाभ उठाएं और 
अपने व्यवसाय को नई ऊंचाई पर 
ले जाएं।

एमएसएमई के प्रदर्शन को बढ़ावा देने के लिए रैम्प 
योजना के तहत नीमच में कार्यशाला का आयोजन

नीमच । नगरपालिका परिषद् नीमच द्वारा नपा 
अध्यक्ष श्रीमती स्वाति-गौरव चौपड़ा के मार्गदर्शन 
में जिला फुटबाल संघ के सहयोग से राजेन्द्रप्रसाद 
स्टेडियम नीमच पर 12 जनवरी से प्रारंभ हुई गणतंत्र 
दिवस फुटबाल स्पर्धा के अंतर्गत 21 जनवरी को 
स्पर्धा का तीसरा क्वार्टर फायनल मैच ग्वालटोली व 

यंगमेन के बीच खेला गया। जिसमें ग्वालटोली की 
टीम ने 6-1 से विजयश्री हांसिल कर सेमी फायनल 
में प्रवेश किया। ग्वालटोली की ओर से दीपेन्द्र दीवान 
ने 2, अमित पटेल ने 2, अभिषेक पटेल ने 1 व गगन 
ने 1 गोल कर टीम को विजयश्री दिलाई वहीं यंगमेन 
की ओर से एकमात्र गोल तोफीक अब्बासी ने किया।

ग्वालटोली का सेमी फायनल में प्रवेश

नीमच 21 जनवरी (निप्र)। 
नीमच में मंगलवार को मध्य प्रदेश 
आजाद कोटवार कर्मचारी संघ के 
सदस्यों ने कलेक्टर कार्यालय पर 
प्रदर्शन किया। कोटवारों की मुख्य 
मांग थी कि वर्दी की राशि सीधे उनके 
बैंक खातों में जमा की जाए, जैसा 
पहले होता था।

कोटवारों का कहना है कि पूर्व में 
जब वर्दी भत्ता उनके खातों में जमा 
होता था, तो वे अपनी पसंद और 
नाप के अनुसार वर्दी सिलवा लेते थे। 
लेकिन इस बार प्रशासन सिली-सिलाई 

वर्दी देने की बात कर रहा है, जिससे 
वर्दी की फिटिंग और गुणवत्ता को 
लेकर चिंताएं हैं।प्रदर्शन में नीमच, 
जावद, मनासा, जीरन, रामपुरा और 
सिंगोली तहसील के विभिन्न गांवों के 

कोटवार शामिल हुए। उन्होंने नारेबाजी 
के साथ अपनी मांगों का ज्ञापन 
कलेक्टर को सौंपा। अधिकारियों ने 
इस मामले में नियमानुसार उचित 
कार्रवाई का आश्वासन दिया है।

कोटवारों ने भत्ते को लेकर कलेक्टर को सौंपा ज्ञापन

अतिथि विद्वानों को हटाया जाएगा, 
प्रधानमंत्री कॉलेज ऑफ एक्सीलेंस 

में शिक्षकों की अधिकता
भोपाल। प्रदेश भर के अधिकतर 

प्रधानमंत्री कालेज आफ एक्सीलेंस 
में प्राध्यापकों की अधिकता हो गई 
है। अब वहां पहले से काम कर रहे 
अतिथि विद्वानों को वहां से हटाने 
की तैयारी हो रही है। उन्हें हटाकर 
दूसरे महाविद्यालयों में भेजा जाना 
है। उच्च शिक्षा विभाग ने इसके 
लिए दिशा-निर्देश जारी किए हैं।

प्रदेश भर में 52 महाविद्यालयों 
इस सत्र में प्रधानमंत्री कॉलेज 
आफ एक्सीलेंस घोषित कर दिया 
गया। इस योजना के तहत इन 
महाविद्यालयों को गुणवत्तापूर्ण 
माहौल देने के लिए सर्वसुविधायुक्त 
बनाया जा रहा है। इसी के तहत 
यहां रिक्त पदों पर दूसरे सामान्य 
महाविद्यालयों से प्राध्यापकों को 
लाकर भर्ती किया गया। इसके 
लिए विभागीय स्तर पर आवेदन 
और साक्षात्कार हुए थे। इस प्रक्रिया 
की वजह से उन महाविद्यालयों में 
शिक्षकों की संख्या पर्याप्त हो गई। 
ऐसे में उन 500 अतिथि विद्वानों 
के पास कोई काम नहीं बचा जो 
पिछले कई वर्षों से वहां पढा रहे थे। 
इनमें से कई अतिथि विद्वान अपने 
गृह क्षेत्र से 200-300 किलोमीटर 
दूर के महाविद्यालयों में काम कर 
रहे हैं। उन्हें 20 से 25 जनवरी के 
बीच अपनी रुचि के महाविद्यालय 
का विकल्प चुनना होगा। 28 

जनवरी तक उन्हें नए महाविद्यालयों 
का आवंटन कर दिया जाएगा। ऐसा 
होने के बाद उन्हें 31 जनवरी तक 
कार्यभार ग्रहण कर पोर्टल पर 
अपनी उपस्थिति दर्ज करानी होगी।

दूसरे अतिथि विद्वान भी 
मांग रहे मौका - इस व्यवस्था 
के लागू होते ही विरोध भी होने 
लगा है। सामान्य और स्वशासी 
महाविद्यालयों के अतिथि विद्वान भी 
इस तरह का मौका मांगने लगे हैं।

उनका कहना है कि सभी 
अतिथि विद्वानों की स्थिति एक 
जैसी है। ऐसे में सबको समान 
अवसर मिलना चाहिए। प्रदेश भर 
में 4500 अतिथि विद्वान हैं।

साक्षात्कार में शामिल नहीं 
होने वाले शिक्षकों को हटाया 
जाएगा- प्रधानमंत्री कॉलेज ऑफ 
एक्सीलेंस व स्वशासी कालेजों 
में प्राध्यापक, सह प्राध्यापक व 
सहायक प्राध्यापकों को नए सिरे से 
आवेदन और साक्षात्कार के बाद 
पदस्थ किया था। उन महाविद्यालयों 
में पहले से पढ़ा रहे ऐसे नियमित 
प्राध्यापक जिन्होंने इस प्रक्रिया 
में हिस्सा नहीं लिया वे भी अब 
हटाए जाएंगे। कहा जा रहा है कि 
प्रधानमंत्री कॉलेज ऑफ एक्सीलेंस 
में वही अध्यापन करेगा जो विभाग 
की तय प्रक्रिया को पूरा करके आया 
है।

पेज नं. 1 का शेष...
मार्च के पहले सप्ताह में...
मुख्यमंत्री इसे विधानसभा 

अध्यक्ष नरेन्द्र सिंह तोमर और 
संसदीय कार्य मंत्री कैलाश 
विजयवर्गीय से चर्चा के बाद अंतिम 
रूप देंगे। 24 और 25 फरवरी को 
भोपाल में ग्लोबल इन्वेस्टर्स समिट 
है। इसमें 25 फरवरी को प्रधानमंत्री 
नरेन्द्र मोदी और केंद्रीय मंत्री भाग 
लेंगे। सरकार का प्रदेश में निवेश 
आकर्षित करने के लिए यह पहला 
बड़ा कार्यक्रम है, इसलिए पूरा 
ध्यान इस पर ही केंद्रित है। इसे 
देखते हुए 25 फरवरी से पहले सत्र 
प्रारंभ होने की संभावना नहीं है। 
सूत्रों का कहना है कि समिट के 
बाद बहुत सारे निवेशक मुख्यमंत्री 
और मंत्रियों से अलग से मिलेंगे, 
इसलिए सत्र मार्च के पहले सप्ताह 
से प्रारंभ किया जा सकता है।

प्रदेश में निवेश के अवसरों पर 
पुणे में अाज इंटरेक्टिव सत्र

भोपाल। प्रदेश सरकार द्वारा 
औद्योगिक विकास और निवेश के 
अवसरों को बढ़ावा देने के लिए 
22 जनवरी को इंटरेक्टिव सत्र पुणे 
में आयोजित होगा। मुख्यमंत्री डॉ. 
मोहन यादव पुणे में 'मध्यप्रदेश में 
निवेश के अवसर' पर आयोजित 
इंटरेक्टिव सत्र में निवेशकों और 
उद्योगपतियों से सीधा संवाद करेंगे। 
यह सत्र न केवल मध्यप्रदेश 
के निवेश अवसरों को प्रदर्शित 
करेगा, बल्कि राज्य को उद्योगों 
के लिए एक अनुकूल स्थान के 
रूप में स्थापित करने की दिशा में 
मुख्यमंत्री डॉ. यादव के प्रयासों की 
निरंतरता को भी दर्शाएगा।

मालवा फर्स्ट


